
Kirish. Har ganday davlatning barqaror taraqqiyoti va jamiyatda qonuniylik hamda
huqugqiy tartibotni ta’'minlashda ichki ishlar organlari tizimi alohida o‘rin tutadi. Bu tizimda
yuqori malakali, vatanparvar va zamonaviy bilimlarga ega kadrlarni tayyorlash davlat
xavfsizligi, aholi tinchligi va fuqarolarning huquq hamda erkinliklarini kafolatli himoya qilishda
hal giluvchi ahamiyat kasb etadi.

Adabiyotlar tahlili va metodologiya. O‘zbekiston Respublikasi Ichki ishlar vazirligi
Akademiyasining shakllanish tarixini ramziy ma'noda 3 bosqichga bo‘lishimiz mumkin.

Birinchi bosqich: Mamlakatimiz huquqni muhofaza qilish tizimining evolyutsiyasi bilan
uzviy bog'liq. Ushbu Akademiyaning ilk tamal toshi Toshkent militsiya maktabi sifatida
go‘yilgan bo‘lib, uning faoliyati o‘tgan asrning boshlarida, ya’'ni sovet tuzumi sharoitida

46


mailto:B.I.Axmedov1@gmail.com
https://doi.org/10.47390/SPR1342V5SI10Y2025N07

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

boshlangan. Mazkur maktab nafaqat respublika, balki butun Markaziy Osiyo miqyosida ichki
ishlar organlari uchun mutaxassislar tayyorlaydigan yetakchi o‘quv muassasasiga aylangan edi.
Tarixiy jarayondagi siyosiy, ijtimoiy va iqtisodiy o‘zgarishlar mazkur muassasaning tashkiliy
tuzilmasi, o‘quv dasturlari va tarbiyaviy faoliyatiga bevosita ta’sir ko‘rsatgan.

O‘zbekiston mustaqillikka erishgach, mamlakatning barcha sohalarida bo‘lgani kabi,
huqugni muhofaza qilish tizimida ham tub islohotlar boshlangan davri bo‘lib hisoblangan.
Sobiq Ittifoq Ichki ishlar vazirligiga qarashli Toshkent Oliy maktabi O‘zbekiston Respublikasi
Ichki ishlar vazirligi tasarrufiga o‘tkaziladi hamda O‘%bekiston Respublikasi Vazirlar
Mahkamasining 1994-yil 2-sentyabrdagi qarori [1] va O‘zbekiston Respublikasi Ichki ishlar
vazirligining 1994-yil 20-oktyabrdagi buyrug‘iga asosan [2] O‘zbekiston Respublikasi Ichki
ishlar vazirligi Oliy va o‘rta maxsus maktablari negizida O‘zbekiston Respublikasi Ichki ishlar
vazirligi Akademiyasi tashkil etiladi.

O‘zbekiston Respublikasi Vazirlar Mahkamasining 1994-yil 2-sentyabrdagi qarorining
1-bandida “O“zbekiston Respublikasi Ichki ishlar vazirligining Oliy va o‘rta maxsus militsiya
maktablari negizida ichki ishlar organlari mutaxassislarini tayyorlash va boshliglar tarkibi
xodimlarining malakasini oshirish bo‘yicha O‘zbekiston Respublikasi Ichki ishlar vazirligi
Akademiyasi tashkil etilsin” va ushbu qarorning 2-bandida esa Akademiyaning asosiy vazifalari
“ichki ishlar organlarining oliy boshliqlar tarkibini tayyorlash”, “tanlov asosida ikki bosqichda
ichki ishlar organlarining oliy va o‘rta yuridik ma’lumotli boshliglari tarkibini tayyorlash’,
“huquq-tartibotni muhofaza qilish muammolarini tadqiq etish” va “ilmiy va ilmiy-pedagogik
kadrlarni tayyorlash” etib [1] belgilandi.

Bu qadam, avvalo, milliy manfaatlarga xizmat qiluvchi, zamonaviy bilim va
ko‘nikmalarga ega, davlatga sadoqatli kadrlarni tayyorlashda yangi bosqichni boshlab berdi.
Shu bilan birga, Akademiya jamoasiga ta’limni zamon talablari darajasida yangidan tashkil
qilish, ilmiy salohiyatni oshirish, ichki ishlar organlari uchun malakali huqugshunos kadrlar
tayyorlash vazifalari yuklatildi.

Shuningdek, O‘zbekiston Respublikasi Ichki ishlar vazirligining 1996-yil 31-dekabrdagi
buyrug‘iga [3] asosan IIV Akademiyasining “Ichki ishlar xodimlarini tayyorlash, gayta
tayyorlash va malaka oshirish fakultetiga” qabul amaliyotda xizmat olib borayotgan sohaviy
xizmat xodimlaridan (jumladan, tezkor ishlar bo‘yicha shahar, tuman IIB boshliqlari muovinlari
lavozimiga nomzodlar, IIB jinoyat qidiruv bo‘limlarining boshliqlari va ularning muovinlari,
shahar, tuman IIB DAN katta nozirlari, IIBlari xorijga chiqish-kelish va fuqarolik bo‘linmalarining
katta nozirlari, balog‘at yoshiga yetmaganlar bilan ishlash nozirlari, 1IB, shahar, tuman, naqliyot
[IBning umumiy ixtisosdagi tergovchilari va hokazolar) iborat bo‘lgan hamda ushbu xodimlar
bilan qayta tayyorlash va malaka oshirish o‘quv yig‘inlari o‘tkazib kelingan.

Tahlillar shuni ko‘rsatadiki, Akademiyada mustaqillikka qadar 5 nafar fan doktori
va 47 nafar fan nomzodlari faoliyat yuritgan, xolos [4].

Ikkinchi bosqich: O‘zbekiston Respublikasi Ichki ishlar vazirligi Akademiyasida qisqa
fursatda keng ko‘lamli o‘zgarishlar boshlab yuborildi. Akademiya kunduzgi ta’limda operativ
qidiruy, tergov, jinoyatlarning oldini olish va ekspert-kriminalistika ixtisosliklari bo‘yicha kadrlar
tayyorlashni yo‘lga qo‘ydi. O‘quv dasturlari yangilanib, ta’limning samarali yondashuvlari joriy
qilindi. Shuningdek, ilg'or xorijiy tajribalarni o‘rganishga alohida e’tibor qaratildi va mavjud
binolar ta’mirlanib, yangi inshootlar barpo etildi.

1997-yil O‘zbekiston Respublikasi Ichki ishlar vazirligi Akademiyasi hayotida muhim
tarixiy voqgea ro‘y berdi. Ozbekiston Respublikasi Prezidentining farmoniga [5] asosan ta’lim
maskaniga (Ichki ishlar vazirligi Akademiyasiga) jangovar bayroq topshirildi.

Bu davrga kelib, O‘zbekiston Respublikasining “Ta’lim to‘g‘risida”gi qonuni imzolandi va
ushbu qonun barcha fuqarolarga ta’lim, tarbiya berish, kasb-hunar o‘rgatishning huquqiy
asoslarini belgilab berdi [6].

1997-yildan boshlab, O‘zbekiston Respublikasi Ichki ishlar vazirligi Akademiyasida oliy
ma’lumotli kadrlar tayyorlashning bakalavriat va magistraturadan iborat ikki bosqichli tizimga

)

o‘tildi. Yangidan tashkil gilingan magistraturada “tergov faoliyati”, “operativ qidiruv faoliyati”,
“ma’muriy-huquqiy faoliyat”, “ekspert-kriminalistik faoliyat”, “yo‘llarda harakatlanish xavfsizligi
davlat xizmati faoliyati”, “jazoni ijro etish muassasalari faoliyati” ixtisosliklari bo‘yicha
magistrlar tayyorlash uchun ikki yillik ta’lim joriy qilindi.

O‘sha davr nuqtai nazaridan, O‘zbekiston Respublikasi Ichki ishlar vazirligining 1997-yil
25-iyuldagi buyrug‘iga [7] asosan IIV Akademiyasining “Ichki ishlar xodimlarini tayyorlash,
gayta tayyorlash va malaka oshirish fakultetiga” gabul qilish jarayonida amaliyotda xizmat olib
borayotgan sohaviy xizmat xodimlaridan (jumladan, shaxsiy tarkib bilan ishlash bo'yicha shahar,
tuman IIB boshliglari muovinlari lavozimiga nomzodlar, militsiya uchastka nozirlari, shahar,
tuman IIB hisobida turgan xodimlari, korrupsiya, reket va terrorizmga qarshi kurashish xizmati
bo‘limlarining boshliqlari, I1IB profilaktika xizmati tarkibidagi “axloq militsiyasi” katta nozirlari,
IIB jinoyat qidiruv bo‘lim, bo‘linmalarining tezkor vakillari va katta tezkor vakillari va hokazolar)
iborat bo‘lgan hamda ushbu xodimlar bilan qayta tayyorlash va malaka oshirish o‘quv yig‘inlari
o‘tkazib kelingan.

Shu bilan birga, ta’'lim sifatini oshirish maqgsadida bosqgichma-bosqich tarzda yangi
kafedralar tashkil qilindi, ya'ni Ichki ishlar organlarida boshqaruvni tashkil etish, Davlat va
huquq nazariyasiva tarixi, Konstitutsiyaviy huquq, Inson huquqlari nazariyasi va amaliyoti, Jinoiy
jazoni ijro etish, Ichki ishlar organlari faoliyatida psixologiya va pedagogika, Politologiya va kasb
etikasi, Umumtibbiy tayyorgarlik kafedralarini aytib o‘tish mumkin.

Bulardan tashqari, Akademiya rahbariyati tomonidan ilmiy salohiyatga ustuvor
ahamiyat qaratildi va ilmiy-pedagog kadrlar tayyorlash tizimini takomillashtirishda
adyunktura, doktorantura yo‘lga qo‘yildi. Akademiya huzurida ilmiy darajalar beruvchi
“Ixtisoslashgan kengash” tashkil qilindi.

[Imiy-tadqiqot faoliyatini tashkil etishning ustuvor yo‘nalishlari ishlab chiqildi va
kafedralar qoshida ilmiy to‘garaklar tashkil etish, ustoz-shogirdlik an’analari asosida yosh
tadqgiqotchilar safini ko‘paytirish, dissertatsiya mavzularini ichki ishlar organlari faoliyatidagi
eng ko‘p muammolarga yo‘naltirish va ularning natijalari yuzasidan amaliyotga kengroq joriy
qilish kabi vazifalar belgilandi. Bunga misol tariqasida, yetuk olimlar Akmal Saidov, Hojimurod
Odilgoriyev, Shavkat O‘razayev, Zarif Zaripov, Rauf Qayumov, Yuriy Po‘latov, Abdug‘affor
Abdumajidov, Aleksandr Yakubov, Boris Mirenskiy, Erkin Arifjanov va Lyudmila Astanovalarning
ilmiy rahbarligida ko‘pgina yosh olim tadqiqotchilar yetishib chiqqan va eng dolzarb mavzudagi
dissertatsiyalar himoya qilingan.

0O‘zbekiston Respublikasi Ichki ishlar vazirligi Akademiyasi ta’'limdagi olib borilgan
chora-tadbirlar natijasida respublikamizning yetakchi oliy ta’lim muassasalari bilan o‘zaro
tajriba almashinuvini yo‘lga qo‘ydi.

0O‘zbekiston Respublikasi Ichki ishlar vazirligining 1998-yil fevral oyidagi tegishli
buyrugi [8] bilan Akademiyada Ichki ishlar organlari uchun rahbar kadrlarni tayyorlash
fakulteti tashkil etildi. Ushbu fakultetda o‘qitishning zamonaviy yondashuvlari tatbiq qilinib,
ta’lim olayotganlarning rahbarlikka oid bilim va ko‘nikmalarni yaxshi o‘zlashtirishi uchun zarur
shart-sharoitlar yaratib berildi.

Rahbar kadrlarni tayyorlash borasidagi vazifalarni bajarish uchun O‘zbekiston
Respublikasi Oliy va o‘rta maxsus ta’lim vazirligining 1999-yildagi buyrug‘iga [9] asosan
5A380125-“Huqugni muhofaza qilish faoliyati menejmenti” ixtisosligi bo‘yicha “magistr”
akademik darajasini beruvchi M-380201 yo‘nalishdagi davlat oliy ta’lim standarti ishlab
chiqilib tasdiglandi va ushbu standartlarga asosan fakultetda o‘qitilayotgan tegishli fanlar
blokiga kiruvchi 27 ta o‘quv fani bo‘yicha (gumanitar, ijtimoiy-iqtisodiy, matematik, tabiiy
fanlar, rahbarlikka yo‘naltiruvchi va maxsus fanlar) o‘quv dasturlari ishlab chiqildi. Ikki yillik
o‘qishni bitirganlarga “Ichki ishlar organlarining boshqaruv faoliyati” mutaxassisligi bo‘yicha
diplom berildi.

Keyinchalik fakultet Oliy akademik kurslar maqomini olib, bunda bir yillik o‘quv dasturi
asosida rahbar kadrlar tayyorlagan.

Bundan tashqari, O‘zbekiston Respublikasi Ichki ishlar vazirligi Akademiyasida
islohotlar davrida Sirtqi ta'lim fakulteti yangidan tashkil qilindi va ushbu fakultet 2004-yilga
qadar faoliyat yuritgan holda 8 mingga yaqin yuristlar tayyorladi.

Metodologiya. O‘zbekiston Respublikasi Vazirlar Mahkamasining 2004-yil
23-sentyabrdagi “O‘zbekiston Respublikasi [IV Akademiyasida ichki ishlar idoralari
mutaxassislarini tayyorlashni yanada takomillashtirish chora-tadbirlari to‘g'risida”gi qarori
[10] bilan O“%zbekiston Respublikasi Ichki ishlar vazirligi Akademiyasida kadrlarni
tayyorlashning kunduzgi o‘qitish turi bo‘yicha quyidagilar amalga oshirildi:

a) ichki ishlar idoralarining ofitserlar tarkibi bo‘yicha:

-“jinoyatlarni oldini olish faoliyati”, “tezkor-qidiruv faoliyati”, “tergov faoliyati”,
“ekspertiza-kriminalistika faoliyati” yo‘nalishlarida to‘rt yil mobaynida o'qitilishi va
“huquqgshunos” mutaxassisligi berilishi;

-“ichki ishlar idoralarida boshqaruvni tashkil etish” yo‘nalishida bir yil mobaynida
o‘qitilishi va “jamoat xavfsizligini ta’'minlash va jinoyatchilikka qarshi kurashda boshqaruv
tashkilotchisi” mutaxassisligi berilishi (oliy huqugshunoslik mutaxassisligi asosida);

b) ichki ishlar idoralarining serjantlar tarkibi bo‘yicha:

=) LY N LV N

-“patrul-post faoliyati”, “yo‘l-patrul faoliyati”, “qo‘riqlash faoliyati”, “texnik-muhandislik
faoliyati”, “yong‘in xavfsizligi faoliyati”, “pasport-viza faoliyati”, “jazoni ijro etish faoliyati” va
boshga mutaxassisliklar (serjantlik lavozimlarini egallash uchun) yo‘nalishlarida olti oy
mobaynida oqitilishi va “ichki ishlar idoralari mutaxassisi” mutaxassisligi berilishi yo‘lga
qo'yildi.

Shuningdek, O‘zbekiston Respublikasi Ichki ishlar vazirligi Akademiyasida tashkil
etilgan serjantlar tarkibini tayyorlash oliy kurslarida huquqiy fanlar, maxsus fanlar, gumanitar
va ijtimoiy-huquqiy fanlar, xizmat-jangovar va jismoniy tayyorgarlik sikllari tashkil qilindi [11].
Olti oylik kurslarda ichki ishlar organlari sohaviy xizmatlarining serjantlik lavozimlari uchun
kadrlar tayyorlab berildi.

Muhokama. 2010-yillarga kelib, O‘zbekiston Respublikasi Ichki ishlar vazirligi

Akademiyasi yurtimizning yetakchi oliy ta’lim muassasalaridan biriga aylandi. Akademiya

49



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

dargohida huquqgni muhofaza qiluvchi organlar uchun kadrlar tayyorlash, ularni qayta
tayyorlash va malakasini oshirishning yaxlit tizimi yaratildi - desak mubolag‘a bo‘lmaydi. O‘sha
yillarda ta’'lim maskanida to‘rtta o‘quv binosi, ma’ruza zallari, o‘quv va metodik xonalar, ikkita
0'q otish tiri, kriminalistik poligon, sport majmuasi, kutubxona, oshxona kabi inshootlar barpo
etildi. Shuningdek, jangovar va taktik amaliy mashg‘ulotlar esa Toshkent shahridan chetroqda
joylashgan o‘quv dala poligonida olib borilar edi.

Shu bilan birga, 2012-yilda O‘zbekiston Respublikasi Ichki ishlar vazirligi Akademiyasi
hududida namunali ichki ishlar organlari tayanch punkti tashkil etildi va huqugbuzarliklar
profilaktikasi faoliyati ixtisosligi bo‘yicha amaliy mashg‘ulotlarning ushbu maskanda
o‘tkazilishi yo‘lga qo‘yildi.

2016-yildan boshlab O‘zbekiston o'z taraqgiyotining yangi davriga qadam qo‘ydi.
O‘zbekiston Respublikasining Qurolli Kuchlar Oliy bosh qo‘mondoni muhtaram Prezidentimiz
Shavkat Mirziyoyev rahnamoligida barcha sohalarda bo‘lgani kabi ichki ishlar organlari tizimi
ham tubdan isloh qilindi. Ichki ishlar organlarini aholi bilan bevosita yaqindan ishlaydigan, xalq
manfaatlariga xizmat qiladigan xalqchil tuzilmaga aylantirish ustuvor maqsad etib belgilandi.

O‘zbekiston Respublikasi Prezidentining 2017-yil 7-fevraldagi “O‘zbekiston
Respublikasini yanada rivojlantirish bo‘yicha Harakatlar strategiyasi to‘g‘risida”gi farmoni [12]
bilan 2017-2021-yillarda O‘zbekiston Respublikasini rivojlantirishning beshta ustuvor
yo‘nalishi bo‘yicha Harakatlar strategiyasi tasdiqlandi. Harakatlar strategiyasining “qonun
ustuvorligini ta’'minlash va sud-huquq tizimini yanada isloh qilishga yo'naltirilgan sud
hokimiyatining chinakam mustaqilligini hamda fuqarolarning huquq va erkinliklarini ishonchli
himoya qilish kafolatlarini mustahkamlash, ma’muriy, jinoyat, fuqarolik va xo‘jalik
qonunchiligini, jinoyatchilikka qarshi kurashish va huquqbuzarliklarning oldini olish tizimi
samarasini oshirish, sud jarayonida tortishuyv tamoyilini to‘laqonli joriy etish, yuridik yordam va
huquqiy xizmatlar sifatini tubdan yaxshilash” ikkinchi ustuvor yo‘nalishi bo‘yicha ichki ishlar
organlariga aniq vazifalar belgilab berildi.

Uchinchi bosqich: Islohotlar jarayonida davlatimiz rahbari Shavkat Mirziyoyevning
2017-yil 29-iyun kuni O‘zbekiston Respublikasi Ichki ishlar vazirligi Akademiyasiga tashrifi,
tom ma’noda, tarixiy ahamiyat kasb etdi. Prezidentimiz tashrif chog‘ida 2017-2021-yillarda
Akademiyani rivojlantirishning beshta ustuvor yo‘nalishi bo‘yicha loyihalar bilan tanishdi.

Mazkur tashrifdan so’ng o‘quv dargohining nufuzi va maqomini oshirish, moddiy-texnik
bazasini yanada mustahkamlashga alohida e’tibor qaratildi. O‘zbekiston Respublikasi
Prezidentining 2017-yil 16-avgustdagi “Ichki ishlar organlari xodimlarini tayyorlash, qayta
tayyorlash va malakasini oshirish tizimini tubdan takomillashtirish chora-tadbirlari
to‘g'risida”gi qarori [13] imzolandi. Unga ko‘ra, O‘zbekiston Respublikasi Ichki ishlar vazirligi
va uning tasarrufidagi ta’'lim muassasalariga quyidagi 8 ta ustuvor yo‘nalish bo‘yicha eng
muhim masalalarni hal qilish asosida ichki ishlar organlari kadrlar tayyorlash, qayta tayyorlash
va malakasini oshirish tizimini rivojlantirish vazifalari yuklatildi. Ushbu qaror bilan
Akademiyada kadrlar salohiyatini oshirishga imkon beradigan yangi tizim yaratildi.

Jumladan, 2018/2019 o‘quv yilidan boshlab kunduzgi ta’limda o‘qish muddati uch yil
etib belgilandi va amaldagi mutaxassislik yo‘nalishlari qatoriga “yol harakati xavfsizligini
ta’minlash faoliyati” va “xizmat faoliyatini psixologik ta’minlash” kabi 2 ta ixtisoslik qo‘shildi.
Ta’lim jarayonida mutaxassislik fanlari ko‘paytirilib, kafedralar faoliyati magbullashtirildi.

Shuningdek, ushbu qaror bilan [13] O‘zbekiston Respublikasi Ichki ishlar vazirligi
Akademiyasining kunduzgi shakliga Ichki ishlar vazirligi akademik litseylari, harbiy akademik
litseylar bitiruvchilari hamda ichki ishlar organlari xodimlarini o‘qishga qabul gilish belgilandi.

Sirtqi ta’lim fakulteti qaytadan tashkil etilib, “jinoyatlarning oldini olish va fosh etish
faoliyati” mutaxassisligi bo‘yicha kadrlar tayyorlash yo‘lga qo‘yildi.

Natijalar. Serjantlar tarkibini tayyorlash bo‘yicha oliy kurslar negizida “Kasbiy
tayyorgarlik fakulteti” tashkil qilindi hamda ichki ishlar organlarining serjant va ofitserlar
tarkibi xodimlarini maxsus kasbiy tayyorlash, ularni gayta tayyorlash va malakasini oshirish
kabi vazifalar amalga oshirildi. Fakultetda “profilaktika faoliyati”, “yo‘l-patrul faoliyati”,
“migratsiyani ta’minlash va fuqarolikni rasmiylashtirish faoliyati”, “patrul-post faoliyati”,
“qoriglash faoliyati”, “jazoni ijro etish faoliyati”, “ma’muriy faoliyatni ta’minlash”
mutaxassisliklari bo‘yicha kadrlar tayyorlandi. Mazkur qarorlar asosida Akademiyaning
kunduzgi ta’lim shakliga o‘qishga kirgan shaxslarga-kursant, Sirtqi ta’lim, Kasbiy tayyorgarlik
va Rahbar kadrlarni tayyorlash fakultetlariga o‘gishga kirgan shaxslarga esa-tinglovchi
maqomi berildi.

Jamiyat hayotida kechayotgan buyuk o‘zgarishlar, ichki ishlar organlari tizimidagi keng
gamrovli islohotlarga hamohang tarzda O‘zbekiston Respublikasi Ichki ishlar vazirligi
Akademiyasida ta’lim sifati tubdan takomillashtirildi.

Bu borada O‘zbekiston Respublikasi Prezidentining 2021-yil 15-apreldagi “Ichki ishlar
organlari uchun professional kadrlarni tayyorlashning sifat jihatidan yangi tizimini joriy etish
bo‘yicha chora-tadbirlar to‘g'risida”gi qaroriga [14] asosan 2021/2022 o‘quv yilidan boshlab,
O‘zbekiston Respublikasi Ichki ishlar vazirligi Akademiyasida kadrlarni tayyorlash jarayoniga
bakalavriat va magistraturani o'z ichiga oluvchi ikki bosqichli oliy ta’lim tizimi joriy etildi. Unga
ko‘ra, Akademiyada kunduzgi ta’lim bakalavriatida kadrlarni maqgsadli kasbiy tayyorlash va
birinchi kursdan boshlab mutaxassislik hamda yuridik fanlarni o‘qitish, jangovar va jismoniy
jihatdan chuqurlashtirilgan holda tayyorlashga alohida e’tibor garatildi.

Modulli o‘qitish tizimi yo‘lga qo‘yilib, mashg'ulotlarning 60 foizi nazariya va qolgan
40 foizi amaliyotga yo‘naltirildi. Shuningdek, kursantlarning ixtisoslik yo‘nalishlari bo‘yicha
amaliy ko‘nikmalarini shakllantirish maqgsadida poytaxtimizning Yunusobod, Yashnobod va
Mirzo Ulug‘bek tumanlari ichki ishlar organlari hamda mahalla huquq-tartibot maskanlarida
bazaviy amaliyot mashg‘ulotlari o‘tkazilishi joriy etildi.

Magistraturada o‘quv jarayoni xizmatdan ajralmagan holda kunduzgi ta’lim shaklida
tashkil etilib, modulli o‘qitish tizimi asosida amalga oshiriladi [15] va tinglovchilarni ichki ishlar
organlarining asosiy faoliyat yo‘nalishlarini samarali boshqarishga qodir universal rahbar etib
tayyorlashga alohida e’tibor qaratib boriladi.

Mashg‘ulotlarga eng tajribali professor-o‘qituvchilar bilan bir gatorda, Ichki ishlar vaziri
o‘rinbosarlari, vazirlik sohaviy xizmatlari rahbarlari hamda Oliy Majlis Qonunchilik palatasi
deputatlari va Senati a’zolari, davlat hokimiyati va boshqaruv organlari vakillari, mahalliy va
xorijiy yetakchi ta’lim muassasalarining olimlari jalb etib kelinmoqda.

Shuningdek, har yilda tinglovchilarning rahbarlik ko‘nikmalarini shakllantirish, amaliy
tajribalarini oshirish va dunyoqarashini kengaytirish maqgsadida xorijiy davlatlarda qisqa
muddatli o‘quv kurslari tashkil etib kelinmoqda.

Magistraturada tahsil olayotgan tinglovchilarning mamlakatimiz ijtimoiy-siyosiy
hayotidagi faolligini oshirish maqgsadida Oliy Majlis Qonunchilik palatasi va Senatining qonun
muhokamalari hamda yalpi majlislarida muntazam qatnashib borishlari yo‘lga qo‘yilgan.

O‘zbekiston Respublikasi Prezidentining 2023-yil 20-yanvardagi “Ichki ishlar
organlarini xalqchil professional tuzilmaga aylantirish va aholi bilan yanada yaqin hamkorlikda
ishlashga yo‘naltirish bo‘yicha qo‘shimcha chora-tadbirlar to‘grisida”gi qarori [16] bilan
Akademiyada yangi mexanizmlar joriy etilishi belgilandi. Unga ko‘ra, hududiy ichki ishlar
organlari ehtiyojini inobatga olib, Ichki ishlar vazirligining akademik litsey bitiruvchilari uchun
Ichki ishlar vazirligi Akademiyasida bakalavriatning “Huqugbuzarliklar profilaktikasi faoliyati”
ta’lim yo‘nalishiga, to‘lov-kontrakt asosida o‘qitishni nazarda tutgan holda, 200 nafargacha
go‘shimcha haryillik gabul kvotasi kiritildi. Shuningdek, 2024 /2025 o‘quv yilidan boshlab Ichki
ishlar vazirligi Akademiyasining magistraturasida “ilmiy-pedagogik faoliyat” mutaxassisligi
[16] bo‘yicha ichki ishlar organlari uchun ilmiy-pedagogik kadrlarni maqsadli tayyorlashga
qaratilgan o‘quv jarayoni yo‘lga qo‘yilishi ta’'minlandi.

Davlatimizda ta’limni rivojlantirish bo‘yicha olib borilayotgan islohotlar natijasida
O‘zbekiston Respublikasi Prezidentining 2025-yil 22-yanvardagi “Ragamli texnologiyalar
vositasida sodir etiladigan jinoyatlarga garshi kurashish sohasi uchun professional kadrlar
tayyorlash tizimini joriy etish chora-tadbirlari to‘g'risida”gi qarori [17] bilan Ichki ishlar
vazirligi Akademiyasida bakalavriatning “yurisprudensiya” ta’lim yo‘nalishida o‘qish tort yil
muddatini tashkil etadigan yangi “Raqamli texnologiyalar sohasida jinoyatlarga qarshi
kurashish faoliyati” yo'nalishini joriy etish belgilandi.

Ushbu qarorga ko‘ra, Ichki ishlar vazirligi Akademiyasida “Raqamli texnologiyalar
sohasida jinoyatlarga qarshi kurashish faoliyati” yo‘malishi bo‘yicha o‘quv jarayoni
huqugbuzarliklar profilaktikasi, tezkor-qidiruv va ekspert-kriminalistika faoliyatlariga
ixtisoslashgan holda dual ta’lim tizimi asosida tashkil etiladi [17], shuningdek, bu yonalishda
tahsil olayotgan kursantlarning ish o‘rganish amaliyotini ichki ishlar organlari kiberxavfsizlik
hamda axborot texnologiyalari sohasida jinoyatchilikka qarshi kurashish bo‘linmalarida
o‘tashlari belgilandi.

Yangi 2025/2026 o‘quv yilidan boshlab, Akademiya tuzilmasining mavjud shtatlar
doirasida kiberhuquq, aniq fanlar, ragamli texnologiyalar va axborot xavfsizligi hamda
kriminalistik ekspertizalar kafedralarini o'z ichiga oluvchi Kiberxavfsizlik va raqamli
kriminalistika fakulteti tashkil etildi [17].

Shu bilan birga, Ichki ishlar vazirligi Akademiyasining “Huqugbuzarliklar profilaktikasi
va probatsiya faoliyati”, “Tezkor-qidiruv faoliyati” va “Jazoni ijro etish faoliyati” bo‘yicha
bakalavriat ta’lim yo‘nalishlari o‘quv dasturlariga “Raqamli texnologiyalar vositasida sodir
etiladigan jinoyatlarga garshi kurashish asoslari” fani kiritilishi [17] yo‘lga qo‘yildi hamda
ragamli texnologiyalar vositasida sodir etilgan jinoyatlarga qarshi kurashish yo‘nalishida
professional kadrlarni tayyorlash tizimini joriy etish bo‘yicha “yo‘l xaritasi’ning 1-ilovasiga
muvofiq ragamli texnologiyalar vositasida sodir etiladigan jinoyatlarga qarshi kurashish
sohasida kadrlarni tayyorlash, qayta tayyorlash va malakasini oshirish tizimini samarali tashkil
qilish maqgsadida Ichki ishlar vazirligi Akademiyasiga Muhammad al-Xorazmiy nomidagi
Toshkent axborot texnologiyalari universiteti o‘quv-metodik va axborot-resurs jihatdan hamda
innovatsion ilmiy tadqiqotlarni amalga oshirishda hamkorlik qilishi belgilandi.

Muxtasar qilib aytganda, o‘tgan yillar mobaynida va hozirgi davr nuqtai nazaridan
O‘zbekiston Respublikasi Ichki ishlar vazirligi Akademiyasi mamlakatimizning huquqgni
muhofaza qiluvchi organlari uchun har jihatdan yetuk va malakali kadrlar tayyorlaydigan oliy
ta’lim muassasasi sifatida shakllanib bormoqda.

Xulosa.Yuqoridagilardan kelib chiggan holda, Yangi O‘zbekiston uchun O‘“zbekiston
Respublikasi Ichki ishlar vazirligi Akademiyasida professional kadrlar tayyorlash borasidagi
ishlarni yanada takomillashtirish va jadallashtirish yuzasidan quyidagilar taklif etiladi:

birinchidan, IV Akademiyasi kursantlarida ichki ishlar organlari va Akademiyaning
tarixi hagida umumiy va mukammal tushunchalarni shakllantirish, O‘zbekiston ichki ishlar
organlari tizimi va Akademiyaning rivojlanish bosqichlarini, muhim tarixiy voqealarini va
jamiyatdagi o‘rnini aniq anglatish, tarixiy bilimlarning amaliy faoliyatda qo‘llanilishiga asos
yaratish maqsadida, o‘quv dars jadvallariga “O“zbekiston ichki ishlar organlari tarixi va
IV Akademiyasi tarixi” nomli fanlarni kiritish, kurs moduliga har ikki fanning muhim
mavzularini ochib berish, shuningdek ular o‘rtasidagi bog‘liqlik va o‘zaro ta’sirlarini o‘rganish,
kursantlarga ushbu fanlar bo‘yicha ilmiy-pedagogik yondashuvlardan foydalangan holda,
nazariy va amaliy bilimlarni berish taklif etiladi.

Buni amalga oshirish uchun yangi o‘quv dasturini ishlab chiqgish va tasdiglash, unda ikki
fanning muhim mavzularini integratsiyalashtirish, ixtisoslashgan tarix fani o‘qituvchilarini jalb
qilish, darslar ma’ruza, seminar, tarixiy hujjatlar va amaliyot asosida o‘tkazish, tarixiy mavzular
bo‘yicha taqdimotlar, muhokamalar va topshiriglar berib borish, kursantlarning bilimini
baholash uchun testlar, yozma ishlar va og‘zaki imtihonlar tashkil etish, har yili tarixiy tadbirlar,
ekskursiyalar va ilmiy anjumanlar o‘tkazib borilishi lozim bo‘ladi.

ikkinchidan, fidoyi xodimlar hayoti misolida kursantlarga ibrat ko‘rsatish va ularda
kasbiy gurur uyg‘otish maqgsadida, har oy yoki semestrda ichki ishlar organlari sohasida
samarali xizmat qilgan shaxslar haqida o‘quv kurslarini tashkil etish taklifi kiritiladi.

Buni amalga oshirish uchun ichki ishlar organlari tizimida samarali xizmat qilgan va
hozirda nafaqada bo‘lgan xodimlarning biografiyalari asosida ma’lumotlar tayyorlash va ushbu
xodimlarning muqaddam xizmat faoliyatiga oid videointervyular, suhbatlar va ma’ruzalar
o‘tkazish nazarda tutiladi.

uchinchidan, kursantlarni tarixiy voqgealardan saboq chiqarish, tahlil qgilish va qaror
qabul qilish ko'nikmalarini oshirish maqgsadida, ichki ishlar organlari tarixidagi voqealarni
modellashtirgan holda amaliyot mashg‘ulotlarini tashkil etish taklifi kiritiladi.

Buni amalga oshirish uchun tarixiy vogealar asosida qotilliklar, tartibsizliklar va jamoat
tartibini saglashda o‘tkazish rejalashtirilgan operatsiyalar asosida ssenariylar yaratish,
simulyatsiya usulida treninglar tashkil etiladi.

to‘rtinchidan, kursantlarning bilimlarini rag‘batlantirish va tanqidiy tafakkurni
rivojlantirish magqgsadida, kursantlar o‘rtasida tarix fanidan olimpiada, esse tanlovi va
viktorinalar o‘tkazish taklif etiladi.

Buni amalga oshirish uchun kursantlarga sinov savollari va topshiriqlarni tayyorlash,
tanlov g'oliblariga diplom va mukofotlar berish ko‘zda tutiladi.

beshinchidan, Kkursantlarda vizual materiallar orqgali tarixni yodda saqlashni
osonlashtirish va qiziqishni uyg‘otish, tarixiy voqealarni aniq va jonli tarzda anglash
imkoniyatini yaratish, kursantlar o‘rtasida tarixiy mavzular bo‘yicha mulohaza va tanqidiy

fikrlash gobiliyatini rivojlantirish maqgsadida, ichki ishlar organlari mavzusidagi filmlar, hujjatli
videolarni muntazam ravishda kursantlarga namoyish qilib borish taklifi kiritiladi.

Buni amalga oshirish uchun Akademiyaning axborot xizmati hamda axborot-resurs

markazi bilan hamkorlikda namoyishlarni tashkil qilish, kursantlarni namoyishlarga faol jalb
qilish uchun ilgari surilgan mavzular bo‘yicha savollar va bahslarni tashkil etish, namoyishdan
keyin kursantlardan film haqida fikr va mulohazalarini yozma yoki og‘zaki tarzda to‘plash,
ma’qul bo‘lgan filmlar ro‘yxatini tayyorlash va davriy ravishda yangilab borishni taqozo etadi.

